
O‘ZBEKISTONDA SANOAT RIVOJLANISHI TARIXINING MUSTAQILLIK
DAVRIDA O‘RGANILISHI

Sardor Kamolxonov

Millat umidi universiteti, Toshkent

Annotatsiya. O‘zbekistonda amalga oshirilgan iqtisodiy siyosatning asl mohiyati
xolis yoritilib, ozig-ovqat sanoat tarmogqlarining yuzaga kelishi, rivojlanishi va mazkur
jarayondagi muammoli holatlar ilmiy manbalar asosida tarixiy tahlil etiladi.

Kalit so‘zlar: Sanoat, ozig-ovqat sanoati, zavod, un sanoati, vino sanoati, yog°
sanoati, yengil sanoat, sabzavot konserva sanoati, kadrlar siyosati .

Bugungi kunda jahon iqtisodiyotida insoniyat taraqgiyotining avvalgi davrlariga xos
bo‘lmagan yangi tendensiyalar vujudga keldi. Igtisodiyotning ma’no-mazmuni va xarakteri
tubdan o‘zgardi. Jahon mamlakatlarida sanoatning jadal taraqqiy etishi, davlatlararo iqtisodiy
munosabatlar sohasining chuqurlashishi, xalgaro miqyosida faoliyat ko‘rsatuvchi BMTning
Sanoatni rivojlantirish tashkiloti faoliyati va soha tarixiga gizigish ortib, u bilan bo‘lgan
tadgiqotlar keng ko‘lamda olib borilmogda. Jahonning turli ilmiy-tadqiqot markazlari,
ixtisoslashgan ilmiy muassasa hamda oliy o‘quv yurtlarida sanoat sohasi tarixi va uning yangi
tarmoqlari bo‘yicha keng ko‘lamdagi ilmiy izlanishlar, tadqiqotlar amalga oshirilmoqda.

O‘zbekistonda so‘nggi yillarda iqtisodiy islohotlar tufayli mamlakat sanoat ishlab
chiqarish tizimida tarkibiy o‘zgarishlar amalga oshirilib, zamonaviy sanoat taraqqiyoti uchun
keng yo°‘l ochildi. Iqtisodiy hayotni demokratlashtirish, soha siyosiy tizimida tub o‘zgarishlar
yasash, boshqarishda yangi shaklni tashkil etish va sanoat jahon ilmiy — metodik jurnali
korxonalariga egalik qgilishning turli shakllarini tarkib toptirish, soha kadrlarini tayyorlash
borasida gator muvaffaqgiyatlar qo‘lga kiritilmoqda.

Hozirgi kunda qo‘yilayotgan murakkab vazifalarning ijobiy hal etilishi ko‘p jihatdan
uning tarixiga ham bog‘liq hisoblanadi. Shuning uchun soha tarixini chuqur o‘rganib, har
tomonlama chuqur tahlil gilib, umumlashgan xulosalar yordamida ertangi kun istigbollarini
belgilash O‘zbekiston tarixi fanining dolzarb masalalaridan biriga aylanmoqda. Jumladan,
sanoat sohasining 1925 — 1941-yillardagi tarixi eng murakkab va shu bilan bir qatorda
qiziqarli mavzulardan biri sifatida e’tirof etiladi. Bu davrda sovet davlati sanoat sohasida ham
“sotsialistik qurilish” g‘oyasini ilgari surib, tizim faoliyatini yo‘lga qo‘yishida jiddiy
o‘zgarishlar gilindi. Ammo bu o‘zgarishlar Markaz manfaatlariga muvofiq amalga oshirilib,
O‘zbekistonning paxta xom ashyosi bazasi sifatida ixtisoslashuvi jarayoni yanada
kuchaytirildi. Sanoat qurilishidagi zarur nisbatlar buzilishi, ma’muriy buyrugbozlik, noaniq
topshiriglar, mutaxassis kadrlar tangisligi, besh yilliklarda asossiz va amalda bajarib
bo‘lmaydigan vazifalarning belgilanishi kabi holatlar soha faoliyatida salbiy ogibatlarni
keltirib chiqardi.



Istiglol tufayli O‘zbekiston tarixining har bir davri va sohalarini chuqur ilmiy tahlil
etish imkoniyati vujudga keldi. Jumladan, sovet davrida O‘zbekiston siyosiy, iqtisodiy,
ijtimoiy hamda madaniy hayoti tarixini keng gamrovli o‘rganib, yakuniy xulosalar chiqarish
dolzarb masalalardan biriga aylandi. O‘zbekiston janubiy viloyatlarida amalga oshirilgan
sanoatlashtirish siyosati, uning maqgsadi, mohiyati hamda tarixiy ahamiyati sovet davri
adabiyotlarida to‘liq o‘z aksini topmadi.

O‘zbekistonda mustaqillik qo‘lga kiritilgach, tarix fanining barcha sohalarida chuqur
mulohaza bilan xolisona fikr yuritish imkoni tug‘ildi. O‘zbekiston tarixini hagqoniy tahlil
etish uchun keng yo‘l ochildi.

O‘zbekistonda real dunyogarash shakllanib, umuminsoniy qadriyatlar garor topa
boshladi. Sobiq Ittifoq davrida O‘zbekiston tarixi, umuman ma’naviy qadriyatlarni tiklash
magsadida ilm-fan, uning rivoji, ma’naviy hayotining muhim sohalarini rivojlantirish
islohotlari amalga oshirilmadi.

Sovet davrida tarixning eng kam o‘rganilgan sahifalaridan biri — O‘zbekiston janubiy
viloyatlarda amalga oshirilgan sanoatlashtirish siyosatidir. Bu mavzu istiglolning dastlabki
yillaridayoq siyosatchilar, iqtisodchilar hamda tarixchilarning diqqat markazidagi
mavzularidan biriga aylandi. Tarixni haqqoniy va xolisona tarzda tahlil etish O‘zbekiston
tarixshunosligining bosh tamoyiliga aylandi.

O‘zbekistonda sanoat sohasi tarixini tadqiq gilish borasida qator ilmiy-tadgiqot ishlari
olib borildi. Mustagqillik yillarida O‘zbekistonda sovet davri sanoati tarixi mavzusi yuzasidan
0O.Jo‘raqulov, E.Qobulov, J.Ergasheva, M.Xudoyberganov, Q.Turopov, B.Mamatqulov kabi
olimlarining risola va monografiyalari e’lon gilindi.

0O.Jo‘raqulov va J.Ergashevalarning risolasida Qashgadaryo viloyatida o‘tgan asrning
20 — 40 yillarda sanoat sohasida amalga oshirilgan ishlar yangi nazariy jahon ilmiy — metodik
jurnali metodologiyaga asoslangan holda bayon etilib, asosiy e’tibor mayda kustar sanoati
faoliyatini tahlil etishga garatiladi. Chunki viloyatda 20-yillarda yagona sanoat korxonasi 79-
sonli paxta tozalash zavodi bo‘lib, mazkur korxona faoliyati risolada atroflicha tahlil etiladi.
Mualliflar zavod faoliyatida ta’rif berib shunday deydi: “1926 yilda ishchi-dehqon
inspeksiyasi zavodning bir yillik faoliyatini tekshirganda korxona jamoasi orasida tartib-
intizom bo‘shligi, ishchi kadrlarning qo‘nimsizligi, korxona rahbarlari o‘rtasida turli
kelishmovchiliklar borligi aniglandi. 1925-yilda korxona direktori uch marta o‘zgargan.
Zavodga paxta yetkazib berish uchun Yakkabog‘, G‘uzor, Chiroqchi tumanlarida paxta gabul
punkti ochilgan bo‘lib, ularda ham qator kamchiliklarga yo‘l qo‘yilgan”.

Shuningdek, risolada 1927-yil Qashqadaryo okrugidagi kustarchilik artellarining to‘liq
ro‘yxati, a’zolarining soni, ishlab chiqarish turlari hagida ham ma’lumotlar beriladi. Ushbu
risolada mualliflar tomonidan Qashqadaryo okrugida amalga oshirilgan sanoatlashtirish
siyosatining mohiyati bir qadar asoslangan.

Keyingi yillarda viloyatlarda sanoat sohasining ayrim tarmoqlari tarixiga bag‘ishlangan
risola va monografiyalar ham yaratildi. B. Mamatqulov tomonidan Qashqadaryo va
Surxondaryo viloyatlarii paxta tozalash sanoati tarixi tadqiq qilinib, muallif mazkur
viloyatlarda turli tarixiy davrda paxta sanoatinig yo‘lga qo‘yilishi, paxta tozalash zavodlari
faoliyati, ular tomonidan ishlab chiqarilgan yalpi mahsulot, ishchilar tarkibi, ularning moddiy
ahvoli to‘g‘risidagi ma’lumotlar beriladi.

H. Turopovning “O‘zbekiston paxta tozalash sanoati mustaqillikning o‘n yilida” nomli
tadgigotida O‘zbekiston paxta tozalash sanoatida 1991 2000-yillarda amalga oshirilgan ishlar
xususida fikrlar umumlashtiriladi.

Ozig-ovqgat sanoatining ayrim tarmogqlari tarixini tadqiq etish yuzasidan ham amaliy
ishlar olib borildi. Masalan, 2001-yilda nashr etilgan monografiyasida non va non
mahsulotlarini sanoat usulida ishlab chigarish masalasi tahlil etiladi.



A. Hamidovning risolasida sanoatning eng asosiy tarmoqlaridan biri bo‘lgan energetika
sohasi va uning korxonalar faoliyatini tahlil etish yuzasidan statistik ma’lumotlar keltiriladi.
Istiglol davrida sanoat sohasi tarixi bo‘yicha gator ilmiy maqgolalar ham e’lon qilindi.

X.R.Raupovning maqolasida O‘zbekistonda ishchilar o‘rtasidagi ixtirochi va
ratsionalizatorlik harakati tarixini sanoatning yengil va ozig-ovqat sanoati misolida yoritishga
harakat giladi.

O‘zbekistonda sovet davrining dastlabki o‘n yillarida mayda kustar sanoati, turli
hunarmandchilik artellari, ularning a’zolari, yalpi sanoat mahsuloti ishlab chiqarishda
kooperatsiyalarning o‘rni masalasi A.K.To‘xtayevning maqolasida oz aksini topdi.

Jahon ilmiy — metodik jurnali J.Ergashevaning O‘zbekistonda sanoatlashtirish
siyosatining amalga oshirilishiga doir maqolasida mintagada gaz sanoatining ahvoli
to‘g‘risidagi ma’lumotlar umumlashgan holda beriladi.

Sanoat sohasi tarixi igtisodiy sohaning asosiy tarmog‘i sifatida har doim tarixchilar
diggat markazida turdi. Shuningdek, istiglol yillarida bu mavzuda bir necha dissertatsiya
ishlari tayyorlanib, himoya qilindi. O‘zbekistonda sanoatlashtirish muammosining tarixiy
adabiyotlarda yoritilish masalasi

U.Temirovning tadgiqotlarida oz aksini topdi . U.Temirovning dissertatsiyasida sovet
davrida sanoat sohasi tarixiga oid nashr etilgan ilmiy maqola, risola va monografiyalar hamda
dissertatsiya ishlari uchta tarixiy davrga ajratilgan holda tahlil etiladi. Respublikada yuqori
rahbarlik lavozimlarida faoliyat olib borgan F.Xo‘jayev, A.lkromov kabilarning nutqlari,
asarlari, maqolalarida sanoat sohasiga tegishli fikr-mulohazalar o‘rganiladi. Shuningdek,
B.A. Desyatichkov, K.CH. Bedrinsev, N.Mo‘minov, V.Y. Nepomnin, T.S. Melnikova, A.K.
Ogilovlarning sanoatning turli yo‘nalishlari tarixiga oid risola va monografiyalari
tarixshunoslik nuqtayi nazaridan ilmiy tahlil etiladi.

Keyingi yillarda ishchilar sinfining sovet davri tarixini o‘rganish yuzasidan qator
dissertatsiya ishlari ham himoya qilindi. A.S. Asriyevaning 1992-yili himoya qilingan
mavzusidagi dissertatsiyasida O‘zbekistonda ishchilar tabagasining shakllanishi va
rivojlanishi mavzusining ilmiy adabiyotlarda o‘rganilishi yuzasidan izlanish olib bordi.

20 — 30 yillarda O‘zbekistonda ishchilar tabaqasi, jumladan, sanoat ishchilarining
madaniyat rivojlanishidagi o‘rni masalasi Y.X. Haydarov tadgiqotlarida o‘rganiladi.

B.M. Burxonovning mavzusidagi dissertatsiyasida xalq xo‘jaligining boshqa sohalari
qatori sanoat korxonalarini rahbar kadrlar bilan ta’minlash muammaosi tadqiq etiladi.

Mustagqillik yillarida sanoatda milliy kadrlar tayyorlash mavzusini tadqiq etish borasida
ham izlanishlar olib borildi. N.Y. Qodirovaning mavzusidagi dissertatsiyasi shular
jumlasidandir. Dissertatsiyada O‘zbekistonda 30- yillarda milliy ishchi kadrlarning
shakllanish muammosi, sanoat korxonalarini oliy malakali muhandis texnik kadrlar bilan
ta’minlash masalasi yangi ilmiy garashlar asosida tadqiq etiladi.

J. Ergashevaning 1998-yil himoya qilingan dissertatsiyasida O‘zbekistonda sanoat
sohasining yo‘lga qo‘yilishi va uning turli tarmogqlari faoliyati Qashqadaryo viloyati misolida
tadqiq etiladi. Dissertatsiyaning birinchi bobi jahon ilmiy — metodik jurnali deb nomlanib,
bunda viloyatda faoliyat olib borgan yagona paxta tozalash zavodi (Shahrisabzda), mayda
kustar hunarmandchilik artellari, ularning a’zolari, ishlab chigargan mahsulot turlari va hajmi
to‘g‘risida ma’lumot umumlashtiriladi. Ammo dissertatsiyada O‘zbekiston viloyatlarida 20 —
30 yillarda sanoat sohasida olib borilgan siyosat to‘g‘ri asoslanmagan. Masalan, O‘zbekiston
sanoat ishlab chigarishda Qashgadaryo va Surxondaryo viloyatlari hissasi juda past edi. Bu
jarayonning kelib chigish sabablari, ogibatlari dissertatsiyada deyarli tahlil etilmadi. Shunday
bo‘lsada, dissertatsiyada biz tadgiq qilayotgan mavzuga tegishli ko‘plab tarixiy dalillar arxiv
hujjatlariga tayangan holda yoritib beriladi.

1925 — 1941-yillarda O‘zbekiston sanoat ishlab chiqarishida milliy
hunarmandchilikning salmog‘i yuqori edi. Aholining sanoat mahsulotlariga bo‘lgan ehtiyoji



mayda kustar hunarmandlar tomonidan qondirildi. Mustaqillik yillarida “1917 — 1941-yillari
O‘zbekiston milliy hunarmandchilik va uning sotsialistik asosda sanoatlashtirish” mavzusi
A.Q. To‘xtayev tomonidan maxsus tadqiq etildi. Dissertatsiyada O‘zbekistonda bolsheviklar
tomonidan milliy hunarmandchilik sohasida amalga oshirilgan ishlarga mazmun-mohiyati
jihatdan yangicha baho beriladi. Muallif birinchi marta yangi manbalar asosida
O‘zbekistonning janubiy viloyatlari hunarmandchiligi va uning tarmogqlaridagi o‘zgarishlar
jarayoni va o‘ziga xos muammolarini mamlakat tarixshunosligida yaxlit tarzda xolisona
o‘rganishga harakat qgiladi. Shuningdek, dissertatsiyada hunarmandchilik kooperatsiyalarining
vujudga kelishi va ular faoliyatidagi ijobiy va salbiy o‘zgarishlar, hunarmandchilik
artellarining tarixiy o‘rni va ahamiyati, hunarmandchilik sanoatini yangi texnika va
zamonaviy texnologiya bilan jihozlashdan ko‘zlangan maqgsad, bu soha uchun kadrlar
tayorlash, ularning malakasini oshirish, turmush darajasini yaxshilash tajribalarini tahlil
qilishga harakat gilinadi.

Mustaqillik davrida O‘zbekistonda amalga oshirilgan sanoatlashtirish siyosati tarixi
tarixshunosligini o‘rganish natijasida shunday xulosaga kelindiki, shu kunga qadar ham
ushbu mavzuda fundamental ishlarni yaratilish ko‘lami kam. Qolaversa, bu mavzuda
dissertatsiya ishlari ham kam himoya qilinmoqda.

O‘zbekistonda sanoatlashtirish siyosati sovet davri iqgtisodiy hayotini o‘rganish
natijasida shu narsa ma’lum bo‘ldiki, bu davrda yaratilgan ilmiy maqolalar, adabiyotlar va
dissertatsiya ishlarida asosiy e’tibor sanoat sohasidagi jadallashtirish siyosati, sohadagi o‘sish
sur’atlari, ishchilar sonining ortishi, fabrika va korxonalar sonining yildan yilga
ko‘payganligi bilan izohlanib, sanoatlashtirish siyosati mohiyati xolislik va haqqoniylik
nuqtayi nazardan o‘rganilmagan. Mustagqillik davrida barcha sohalar tarixi ilmiy jihatdan
yangi nazariy metodologiyaga tayangan holda talgin etishga kirishilib, soha tarixi bo‘yicha
ilmiy maqolalar, yangi adabiyotlar, dissertatsiya ishlari bajarildi. O‘zbekiston iqtisodiy
hayoti, jumladan, sanoat sohasi tarixiga bag‘ishlangan jahon ilmiy — metodik jurnali ishlar
salmog‘i ko‘p bo‘lsada, ammo ularda ayrim kamchiliklar ham mavjud bo‘ldi. Shuningdek,
tadgigotlarning birortasida 1920-1940-yillarda O°‘zbekiston sanoat sohasi tarixi maxsus
tadgiqot obyekti sifatida tanlab olinmagan. Sovet davri tadgiqotlarida besh yillik rejalar
davrida amalga oshirilgan ishlar bo‘yicha tarixchilar mamlakatning sanoatlashuviga baho
berilgan.

